
‘A bhean ud thios ar bhruach an

tsruthain’: an teanga fhiortha agus
proiseas an deasghnatha i seoithin
traidisionta 6 Ghaeltacht Mhuscrai

Triona Ni Shiochdin

Achoimre

Déanfar plé sa phaipéar seo ar choincheap Bhean an Leasa mar atd le fiil sa seoithin traidisitnta
‘A bhean ud thios ar bhruach an tsruthdin’ 6 Ghaeltacht Mhuscrai. Ba ghnathchuid de chleachtais
thraidisitinta amhrdnaiochta é an seoithin a bhi ceangailte go dlath le saol an teaghlaigh agus le ciram
leanai go hairithe. Bhi rian an deasghnatha agus na draiochta go ldidir air (o) Madagdin 1989, 1992)
agus ba chleachtas cruthaitheach é d4 réir sin a tuigti mar chosaint ar an dainséar, agus a bhi nasctha
go dlath le tuiscinti an phobail ar an osnadudr. Ag tarraingt ar shaothar Mhdire Ni Annrachdin ar an
teanga thiortha i dtraidisiin na Gaeilge, agus ar shaothar Angela Bourke ar na scéalta si, ciorfar an
nasc idir an meafar, an saol eile, agus feidhm dheasghndthaioch na hamhranaiochta i geds an tseoithin
seo. Direofar go speisialta ar an aistear tairseachuil a chruthaiodh an seoithin traidisiinta don tsuib-
iacht bhaineann, ar an ioncholld tri mhedn na hamhrdnaiochta ar bhean shambhailteach an leasa, agus
ar an bhfeidhm ar leith a bhi le domhan fiortil an amhrdin mar le ‘communitas’ nach beag a chrutha
idir mhna. Sholdthraigh dioscursai tri mhedn na hamhranaiochta ar an bhfuadach si smaointeoireacht
shofaisticiuil choincheapil a chuir ar chumas na mban dul i ngleic le gnéithe fiordhishlanacha da
saol. Ni hamhdin go raibh tibhacht nach beag ag baint leis an seoithin traidisiinta mar le teachtair-
eachtai rinda agus dioscursai faoi cheilt a nochtadh agus a phlé i measc na mban, d4 réir, ach d’thdg
teidhm dheasghndthaioch an tseoithin teacht aniar ar leith sna mnd in am an ghatair.

Triona Ni Shiochdin http://dx.doi.org/10.18669/ct.2020.05



COMHARTaighde | EAGRAN 6 | Samhain 2020

Agus { ag scriobh ar cheist na teangan fiortha i litri-
ocht na Gaeilge in 1998, dhein Maire Ni Annrachdin
léamh fogair ar choincheap an tsaoil eile i gcultdr agus
ilitriocht na Gaeilge. Seo mar a duirt si: ‘go bhfeidhm-
ionn an saol eile go minic i litriocht na Gaeilge ar nés
mar a d’'theidhmeodh meafar’ (1998: 59). Sa phaipéar
seo, ba mhaith liom forbairt a dhéanamh ar choin-
cheap Ni Annrachdin ar mheafaracht an tsaoil eile
tri anailis a dhéanamh ar phearsa Bhean an Leasa i
seoithin traidisiunta 6 cheantar Mhuscrai dar teideal
‘A bhean ud thios ar bhruach an tsruthdin’. D’ditigh
Ni Annrachdin gur mé cosulacht idir an déd shaghas
machnaimbh seo, is € sin le rd, an meafar agus an saol
eile, cé go bhfeidhmionn ceann diobh ar leibhéal an
chreidimh, agus an ceann eile i dtéarmai ealaine amh-
din, geall leis:

Smaoinigh go speisialta ar chumas an mheafair 1éim
shamhlaiochta a ioncholld, agus rudai a cheangal

n6 a chomhshamhlu at4 difrivil 6 chéile ach cosuil
le chéile ag an am gcéanna; né cosilacht aduain
nach n-aithnitear go coitianta a shamhli; né mar a
bheadh domhan trnua 4 chruthu. Feidhmionn an
saol eile go beacht agus go torthdil chun na rudai
seo a dhéanamh, ach déantar iad laistigh de rialacha
a thuig an pobal, 6ir thuigeadar nésmhaireacht an

tsaoil eile (1998: 59).

Aitim go bhfuil comhthdthid idir an meafar agus
an saol eile le fail sa tseoithin traidisiinta seo ina
n-insitear ddinn faoi eispéireas na mnd a fuadaiodh
agus atd anois i ndaorbhroid sa lios, { deighilte amach
6na muintir agus én domhan saolta araon. Murab
ionann agus na scéalta a bhi i measc an phobail ar
bhean an leasa, dfach, ina gcloistear de ghnith faoin
mbean a fuadaiodh sa trii pearsa amhdin, sa tseoithin
seo cloistear faoi thaithi na mn4 seo trina suile féin
(Bourke 1992: 86; Bourke 1995: 573). Ni hamhdin
go bhfuil an creideamh sa tsaol eile mar dhlath-
chuid den amhrén, dfach, ach itim go nglacann an
t-amhrdnai ionad na mnd sa lios go sealadach agus
go fiordil le linn a rdite. Figann san go mbeadh ion-
cholld 4 dhéanamh tri ghniomh na hamhrdnaiochta
ar phearsa shamhailteach, cé gur mé nd pearsa thic-
seanach na ngndth-ghndsanna liteartha i, gan dabht,
sa chds seo.

An bhean saolta a déarfadh an t-amhrin seo

mar shuantrai d4 pdiste, bheadh si ag cur sios ar
chruachds mna eile, agus an chaoi a raibh si ag
iarraidh teacht as. Ach d’théadfadh si bheith ag cur
sfos ar a cds féin ag an am céanna — agus an cleas

ceannann céanna 4 imirt aici (Bourke 1992: 86).

Léirionn saothar June Boyce-Tillman ddinn gur
minic a shamhlaionn an duine é féin i dtéarmai samh-
ailteacha tri shiile dhuine eile mar chuid d’eispéireas
tairseachuil an cheoil (2009: 186). D’fthéadfadh an
t-amhrdnai sa chds seo ionannd ldidir 2 dhéanamh le
Bean an Leasa atd ag insint a scéil ddinn san amhrén,
agus cds Bhean an Leasa a thuiscint i dtéarmai a saoil
téin. Go deimhin, baineann tibhacht le heispéireas an
cheoil 6 thaobh na suibiachtilachta de go speisialta:
‘Here the subjectivity of all those involved in the
musical event intersect’ (Boyce-Tillman 2009: 186).
Aitim go dtarlajonn trasnd idir suibiachttlachtai na
mban saolta agus samhailteach ar an gcuma chéanna
seo 1 gcds an tseoithin.

Niorbh ionann agus ‘ficsean’ na scéalta si, afach,
ar an dbhar go raibh blas na firinne go ldidir orthu
mar chuid den chreideamh coiteann, mar a mhin-
ionn Angela Bourke dainn: ‘Ni “fairytales” atd i geeist
anseo, ach scéalta seanchais faoi theagmhail a bheith
ag daoine daonna leis an slua si, scéalta a chuirtear
i lathair mar thuairisci firinneacha’ (1992: 78). Tug-
ann trichtaireacht Eoghain Ui Chombhrai le fios
ddinn gurb amhlaidh do phearsa bhean an leasa san
amhrin seo leis (Petrie 2002 [1855]: 109). Sa tsli
seo, chitear go bhfuil an domhan saolta, an domhan
neamhshaolta, agus meafaracht na hamhranaiochta
ag sileadh isteach ina chéile i sli an-éifeachtach san
amhrin.

Creidim, d4 réir sin, go léirionn an seoithin seo go
bhfuil dldthnasc idir feidhm an mheafair agus bri an
tsaoil eile sa tsochai thraidisiinta, mar a d’ditigh Ni
Annrachdin. T4 gréasin coimpléacsach coincheapuil
le fail san amhrdn go mba dhlathchuid de thraidis-
in smaointeoireachta na mban agus de thraidisitin
runda cumarsdide ina measc é (Bourke 1992: 80).
Ni hamhdin go bhfaightear tuiscinti coimpléacsacha
6n gereideamh coiteann ag meascadh le hiomhanna
samhailteacha an amhrain, ach dearbhaim, i bhfianaise
taighde ata foilsithe cheana féin agam, go bhfeidhm-

ionn gniomh na hamhrdnaiochta féin mar a bheadh

deasghnath ann (Ni Shiochdin 2012: 49-78; Ni
Shiochdin 2018: 23-55), deasghnith a chuireann ar
chumas na mathar teacht sldn tri aistear priaclach né
tri thréimhse chruatain ina saol féin. Creidim go raibh
ionad ar leith ag dioscursai na mban samhailteach san
amhrdn i gcruthd an fthrithstruchtdir (‘anti-structure’
Turner 1969; Abrahams 2017: x) i saol na mban
daonna, rud a chumasaigh plé ar ghnéithe fiordhush-
lainacha de shaol na mban (Nic Cirthaigh 2002:
66-68; O Laoire 2016: 6-7). Aitim dd réir sin go
bhfaightear 1éiriG suntasach sa tseoithin traidisiinta
seo ar thraidisiiun imeallach smaointeoireachta len-
ar bhain aistear sacrach don tsuibiacht bhaineann sa
tsochai thraidisiinta. Is é eispéireas sin na suibiachta
laistigh de dhomhan fiordil an amhrdin is suim liom
anseo: aistear tairseachuil, deasghnithach na hamh-
ranaiochta a bhi mar theacht aniar do mhna agus iad
ag dul i ngleic le deacrachtai ina saol.

Cdas na mnd in ‘A bhean ud thios ar
bhruach an tsruthain’

Is ar leagan 6 Mhuscrai a dhireod anseo, cé gur bail-
iodh leagan an-chosuil leis 6 cheantar Luimnigh i lar
an naou haois déag (Petrie 2002 [1855]: 106-109),
agus gur bailiodh seoithin atd gaolmhar leis 6 thaobh
dbhair de 6 Mhdire Bean Ui Cheallaigh 6n mBaile
Mboér i nDun na nGall a foilsiodh in Siscéalta ¢ Thir
Chonaill (O hEochaidh ez al. 1977: 66—68). Mar sin,
is décha gur téama agus amhrin ab ea ¢ seo a mbiodh
leaganacha de le fdil coitianta ar fuaid na hEireann
trath. Is iad na focail mar a thugann Eilis Ni Shuill-
eabhiin 6 Chuil Aodha uaithi iad ar a dluthdhiosca
Cois Abbhann na Séad (1997; O Conghaile ez al. 2012:
51-52) a phléifear thios, lena mbaineann an fonn
céanna ceoil a bheag n6é a mhér a bailiodh 6 Bhess
Cronin in 1947 (O Créinin 2000: 197-200). Pléifear
chomh maith an minid a thugann Bess Cronin féin
ar an amhrdn agus i 4 phlé le hAlan Lomax in 1951.
Is piosa filiochta an seoithin traidisitinta seo atd
dea-shnoite dea-chumtha, agus sampla is ea é de
chleachtas cruthaitheach sofaisticitil a forbraiodh
agus a mhair idir mhnd i gcomhthéacs an ti agus an
teaghlaigh. Linte gearra filiochta a fhaightear san
amhrdn a thugann cur sios ddinn ar scéal corraith-
each agus truamhéileach na mn4. Criochnaitear gach
line den amhrin le friotal foirmleach an tseoithin

thraidisitinta — ‘seoithin se6, uil le6 led’. Is ar a gcuma
seo a thaighimid amach de réir a chéile cad ¢ ati i
nddn don bhean atd ag labhairt, agus cruthaionn sé
seo teannas nach beag san amhran tri chéile. Ni go dti
deireadh an amhrdin a thuigimid an phrdinn agus an
dainséar a bhaineann le cds na mn4 seo: td an t-am ag
breith uirthi agus td baol ldidir ann gur go brich na
beithe a bheidh si ina priosinach sa lios.

T4 braistint ghiorrandlach fid amhdin le sonru ar
an tsli ina gcuirtear scéal an amhrdin i ldthair, mar
go soldthraionn an ‘seoithin sed, uil leé led’ sosanna
nddurtha i struchtdr na hinsinte, rud a chuireann leis
an impf chrdite atd 4 déanamh ag an mbean ar an éist-
eoir:

A bhean ud thios ar bhruach a’ tsruthdin,
seoithin sed, uil led led,

Is an dtuigeann tusa faith mo gheardin,
seoithin sed, uil led led,

Mar is bliain’s an 14 so a tégag mé 6m leanndn,
seoithin sed, uil 1le6 led,

Is do rugag mé steach go lios @’ chnocdin,
seoithin sed, uil led led,

Seoithin, seoithin, seoithin, seoithin,
seoithin sed, uil led led,

Seoithin, seoithin, seoithin, seoithin,
seoithin sed, uil leé led.

(Ni Shuilleabhdin 1997: Traic 12; is liomsa an téacs

tras-scribhte).

Labhrann an bhean le bean eile atd thios ar bhruach
an tsruthdin, agus is i gcogar agus faoi rin a insionn si
a scéal uafisach di. Deintear cur sios ar an saol sa lios,
ina bhfaightear idir illeacht agus dhiamhaireacht, ina
dtugtar nod ddinn go bhfuil rud éigin as alt né bag-
airt chidin randiamhair éigin laistiar den thldirse agus
den thlaithitlacht a chuirtear os ar gcomhair:

Ag seo anso mo theach mér maiseach ...

Is mé leann bui agus leann sean ann ...

Is mé mil bhui agus céir bheach ann ...

Is is m6 seanduine ar a nasc ann ...

(Ni Shuilleabhdin 1997: Traic 12; is liomsa an téacs
tras-scribhte).

Is seandaoine iad seo a fuadaiodh agus iad 6g, b’théidir,
iad san ndr éirigh leo éald as an lios 6 shin (Petrie

2002 [1855]: 110). T4 feo laistiar den fhldirse agus
den mhaise, agus td an baol ann gur mar seo a bheidh
anois don bhean seo go deo. De réir mar a ghluais-
eann an t-amhrdn ar aghaidh, cloisimid go bhféadfai
i a shaoradh, ach deasghnith ar leith a chur i gerich:

Is abair lem chéile tiocht amdireach ...

Is an choinneal chiarach i gedl a dhearnainn’...

Is an scian choise dui a thuirt 'na ldiimh leis ...

Is an capall tosaig a bhuala sa bhearnain ...

(Ni Shuilleabhdin 1997: Traic 12; is liomsa an téacs
tras-scribhte).

Glacaim leis go n-aithneodh an pobal éisteachta na
céimeanna seo go léir, ag brath ar an traidisiun dititil
a bhi chun cinn sa cheantar, ach is décha gurb i an
tagairt do scian na coise duibhe is mé a thuigfi, mar
go mba chosaint thraidisiinta é an t-iarann agus scian
na coise duibhe go hdirithe ar na siéga (Petrie 2002
[1855]: 110). Sa véarsa deireanach de leagan Eilis Ni
Shuilleabhdin, tuigtear ddinn go mbeidh ar thear na
mnd teacht agus luibh speisialta a bhaint ag doras an
leasa. Mura n-éirfonn leis, is sa lios in aimsir ag an slua
si a bheidh an bhean seo feasta: ‘N6 mura dti sé ag @’
dtrith san
...”. Cruthaionn doircheacht an dioscirsa seo agus an

... Go mbeadsa im banrin ar na mni so

sceimhle croi a bhaineann le cds na mna codarsnacht
an-suimidil agus é taobh leis an ngluaiseacht chun
suaimhnis a bhaineann le fonn ceoil agus feidhm an
tseoithin. Mar a thuigimid 6 Bhess Cronin, seoithin
ab ea ¢ seo a bhiodh 4 rd agus pdisti 4 gcur a chodladh
i nGaeltacht Mhuscrai, agus td cosaint shéimh agus
cion le brath go ldidir 6 na linte foirmleacha ‘seoith-
in se6 ...” go hdirithe (Nic an Airchinnigh agus ¢)
Laoire 2014: 165-166). Is ar an gcuma seo atd bri faoi
cheilt le brath ldithreach ar na dioscursai san amh-
ran, bri atd ré6-dhorcha le go dtuigfeadh lion 6g an
ti i go hoscailte. In agallamh a chuir Alan Lomax ar
Bhess Cronin in 1951 mar gheall ar an amhrin seo,
fiafraionn sé de Bhess cad chuige an t-amhran:

Alan Lomax: That is one of the most beautiful songs

I ever heard. What's it for?

Bess Cronin: Well, I'll give you the meaning of it ...
it is, like, you'd sing it for a child if you were pacing
the floor now say with a child to get him to go to

sleep ... and you should sing something to the child
of course ... (Bailiichin Alan Lomax: T3283.0,
Traic 7).

Cuid liarnach de bhri na bhfocal mar sin nd comh-
théacs an teaghlaigh — bionn dlathbhaint ag an
amhrén le maithreacha agus leanai atd suaite né crdite
4 geur chun suain acu. Amhrén is ea é a bhaineann
le ‘pacing the floor’ go sonrach i bhfocail Bess féin
thuas, né le bheith ag sidl agus ag sial ar mhaithe le
leanbh ata corraithe crdite a chiind. Samhlaim, mar
sin, gurb amhlaidh a shilfeadh eispéireas na mathar
isteach i mbri na bhfocal, agus go silfeadh an cruachds
ar leith a bhaineann le tuirse gan teorainn an chur-
aim seo isteach i meafar an tseoithin féin. Mar sin
ni hamhdin go dtagraionn meafar Bhean an Leasa
do ghréasin tuiscinti cosmeolaiocha atd nasctha go
dluth le heispéireas imeallach na mban, ach ritheann
taithi na mban a deireadh an seoithin, agus iad i mbun
cdraim leanai, isteach i ndomhan meafarach an amh-
rdiin chomh maith. Samhlaim, mar sin, ddla Angela
Bourke, gur teachtaireachtai rinda ab ea iad seo idir
mhna agus iad i mbun a gcdraimi laethdla, chun go
ndéanfai cumarsdid le maithreacha eile i ngan fthios
don ghldin 6g, n6é go deimhin i ngan thios d’thear an
ti. Mar a d’inis Bess Cronin do Alan Lomax in 1951
faoin mbean san amhrin, ‘She knew the woman would
understand’ (Bailiachian Alan Lomax, T3283.0, Traic
7), agus b'théidir gurbh amhlaidh do na gndthmhnd a
deireadh na seoithini seo chun a chéile i gcomhthéacs
ti chomh maith céanna — madithreacha, maithreacha
crionna, infonacha lanfhasta, aintini agus araile. Deal-
rajonn sé go bhféadfadh comhthdthd thar a bheith
spéisiuil tarldint dd réir sin idir na mnd samhailteacha
i scéal an amhrdin agus na mnd a bhiodh ag rd na
n-amhrdn. Is sampla é seo den ‘c[h]ostlacht aduain
nach n-aithnitear go coitianta a shamhld’a bhaineann
le feidhm an mheafair agus feidhm an tsaoil eile araon
(Ni Annrachdin 1998: 59).

Mar a ditionn Ni Annrachdin, bionn bri na teangan
siombalai ag brath go minic ar réamhthuiscinti an
phobail (1998: 52), mar a chitear i ndomhan coin-
cheapuil an amhrdin dirithe seo. Baineann dioscur-
sai na scéalta si go speisialta le daoine imeallacha, né
tréimhsi né staideanna tairseachula i saol an duine,
mar atd léirithe ag Bourke: ‘Fairies belong to the
margins, and so can serve as reference points for all

that is marginal in human life’ (1999: 28). Dealraionn
sé, da réir sin, go mb’théidir gur domhan siombalach
is ea an creideamh sna siéga gur dioscirsa meafarach
ar eispéiris thairseachila an duine féin é chomh maith
— ‘narratives of passage analogous to rites of passage’,
mar a duairt Bourke (1995: 570). Sna siscéalta féin, is
minic gur mnd a bhionn ag teacht tri thréimhse thair-
seachuil ina saol féin a luaitear in eachtrai a bhaineann
leis an slua si — mna4 ag breith leanai, mna cabhartha,
n6é mnd nuaphdésta a bhfuil stidas nua anois bronnta
orthu ina saol pearsanta féin. Uaireanta eile faightear
cur sios sna siscéalta ar mhnd a bhfuil breoiteacht
mhistéireach nach féidir a leigheas tagtha orthu:

Ni amhdin go gcaillti mna agus pdisti i dtinneas
clainne, agus gur ar éigean a thdinig cuid eile acu
slan: bhi taobh siceolaioch leis an scéal freisin. An
bhean a chaillfi i dtinneas clainne, d’théadfai a

bas a mhinid, mar a mhiniti bds anabai i gcoitinne
mar thuadach si, ach an galar a dtugtar ‘post-

natal depression’ i mBéarla air, d’'théadfai cur

sios go héifeachtach air sin freisin i dtéarmai na
siceolaiochta seo. Niorbh 1 an bhean féin i — an
créatdr cantalach nach raibh ag déanamh aon mhaith
6 rugadh an pdiste, n6 6 cailleadh é — ach jarlais a
bhi curtha ina héit ag an slua si (Bourke 1992: 82).

Coincheap is ea an fuadach si, dd réir sin, a insionn
scéal dainn faoi eispéireas an tsaoil dhaonna laistigh
den insint ar an slua si agus ar an saol eile. Céras
creidimh a fheidhmionn mar a bheadh meafar ann,
mar a d’ditigh Ni Annrachdin, ‘arbh i an chosilacht
a bunchloch’ (1998: 37). B’théidir go n-insionn coin-
cheap an thuadaigh agus coincheap na hiarlaise, cuir
i gcds, gur rud leochaileach is ea sldinte an duine,
agus go maireann an tsuibiacht i ndomhan priaclach
nach bhfuil smacht iomldn ag an duine féin air. N6
b'théidir gur 1éirid casta é ar imealld na mban laistigh
den tsochai né laistigh de réimeas na bhfear ag leibh-
éal pobail né teaghlaigh, né ar réimse leathan aicidi
6n eitinn go dti an isle bri (Bourke 1995: 571).

Gné eile de na siscéalta nd na gniomhartha foréig-
neacha a ruaigeann an iarlais agus a ‘shdbhalann’ an
bhean shaolta 6n domhan osnddurtha. D’théadfai é
seo a thuiscint mar smachtd né stiogmatd sdisialta
a raghadh i bhfeidhm go mér ar chleachtais agus ar

iompar daoine sa tsochai thraidisitinta:

Even if changeling beliefs did not usually lead

to attacks on adult women, they would have
encountered its verbal sanctions and imaginative
possibilities at every point of stress in their lives.
'The anxieties of social life might find expression in
changeling accusations, but might also give rise to
claims of changeling status. Some fairy legends may
certainly be read as expressions of the loneliness and
alienation of young women married by the decisions

of older men (Bourke 1995: 571).

Meafar creidmheach is ea Bean an Leasa a thag-
rajonn deispéireas coimpléacsach na mban laistigh
d'ord na bhfear sa tsochai thraidisiinta. Anuas air
seo, afach, samhail is ea Bean an Leasa a 1éirionn blas
na teagmhala dainséarai a bheith ar an saoldearcadh
traidisiunta. Meabhraionn sé seo sanasaiocht an thoc-
ail ‘eispéireas’ dom mar atd léirithe ag Turner (1985:
85), ina gciallaionn ‘per’ an thocail ‘experience’, ‘taist-
eal trid: gur rud is ea an t-eispéireas atd éiginnte
agus mistéireach, rud a gcaithfear gabhailt trid, agus
a mbaineann ciall an ‘rite de passage’ go dlath leis
(Thomassen 2014: 86). Dearbhaim gur sli ar leith
ab ea an seoithin chun deasghnithd a dhéanamh ar
na duashldin eiseacha sin i saol na mban, a lig déibh
gabhailt trid an gcruatan tri aistear amhranajochta a
thug isteach i ndomhan fiordil smaointe iad ar feadh
scaithimh, agus a thug sldn abhaile thar n-ais aris ar
ball iad. Ba Iéir go raibh teacht aniar sa tseoithin.

Ag gabhadilt trid agus an teacht aniar:
aistear tairseachuil an tseoithin
thraidisiunta

Ar an dbhar go mbaineann cosaint dhraiochta le
friotal foirmleach an ‘genre’ seo go traidisiunta, dar
le Breandan O Madagdin (1989: 33-35; 1992: 133),
d’théadfai a rd gur gnds drafochta ann féin é an
seoithin a thagann le cur sios van Gennep ar dheas-
ghndtha drajochta go hidirndisiunta (1960: 8-14).
Mar atd pléite agam in diteanna eile, creidim go
gcruthaionn cleachtas na hamhrdnaiochta spds tair-
seachuil i saol an duine a bhfuil cosulachtai ldidre idir
¢ agus proiseas an deasghndtha (van Gennep 1960:
10-11, 65-115; Turner 1969: 94-130; Ni Shiochdin
2018: 31-34, 41-51; O Laoire 2002: 208-210). Ait-

im gur cleachtas is ea an seoithin traidisiunta, da réir

sin, a thégann an t-amhrdnai amach as an ngnath-
shaol ar feadh tamaillin, agus ina bhfuil deighilt,
idirthréimhse, agus comhshnaidhmeadh an ‘rite de
passage’, mar a thricht van Gennep orthu, le sonra
(1960: 10-11). Cruthaionn gniomh na hamhrénai-
ochta frithstructhdr ina leinn gnéthstruchtdir agus
gndthrialacha an tsaoil ar feadh tréimhse, agus mar a
d’aitigh Mdirin Nic Eoin, is é an ceol féin a chruth-
afonn an comhthéacs ar leith ‘a shaorann an teanga
6 laincisi na gndthchumarsdide laethula’ (2000: 233).
Solathraionn struchtur soldbtha aeistéitidil na rith-
ime agus an cheoil frithstruchtdr fuaime don éisteoir
agus don amhrdnai, a chruthafonn eispéireas ama
atd bunoscionn leis an ngndth-am (Ni Shiochdin
2018: 26-29). Anuas air seo, is 1éir go mbaineann
tairseachulacht le hoidhreacht leis an bhfiliocht féin
sa traidisiin Gaelach 6 thréimhse na luathlitriochta
anuas go dti traidisiin béil na Nua-Ghaeilge (Nagy
1985: 21-26; O hOgdin 1982: 5-6,93-103; O Riain
1971-1972; Partridge 1980). Fagann san gur siom-
baili cumhachtacha traidisiinta iad an mheadaracht,
an rithim, agus an ceol in aonacht a chruthaionn an
tairseachulacht. Ni hionann da réir sin domhan an
tseoithin agus domhan an ghnithshaoil. Ligeann sé
seo do dhiosctrsai ddshlinacha teacht chun cinn,
agus glacann an pobal leis an ddnaiocht né leis an im-
reas no leis an geur tri chéile a chruthaitear i bhfrith-
struchtdr na hamhrdnaiochta nach nglacfai chomh
saordideach leo i réimsi eile den saol (Ni Shiochdin
2018: 41-51). Baineann tréithe suntasacha leis an
tairseachulacht i slite eile chomh maith sa mhéid is
go mbronntar cumhachtai ar fochtardin go sealadach
mar chuid d’idirthréimhse phréiseas an deasghnitha
go coitianta (Turner 1969: 100-103, 109-111). Mar
shampla, is minic a cheadaitear don dream ata thios
leis tabhairt faoi lucht cumhachta i bhfoirm amhran-
aiochta, cé nach gceaddfai a leithéid sa ghndthchaint,
mar a chitear i dtraidisitiin bhéil de chuid na mban ar
fuaid an domhain (Ni Shiochdin 2018: 41-42). Anuas
air seo, mar gheall ar thréithe na tairseachdlachta a
bheith ag baint 1éi mar chleachtas, sli is ea an amhran-
aiocht chun deasghndtht a dhéanamh ar eispéireas
an tsaoil, rud a chabhraionn le daoine dul i ngleic le
deacrachtai pearsanta agus uile agus teacht chucu féin
aris ina dhiaidh (Boyce-Tillman 2009; Ni Shiochdin
2018:127).

Laistigh den fhrithstruchtir amhrénaiochta seo,
mar sin, is ea a bhi cead aighnis ag na mn4, né cead
cainte ar ghnéithe dorcha tromchuiseacha dd dtaithi
saoil féin. Tri ghniomh an taibhléirithe i ngnathsaol
an teaghlaigh is ea a d’aimsigh na mna seo straitéisi
le teacht sldn tri eispéiris imeallacha thairseachdla
ina saol féin. Ina chroilir sin bhi an t-ioncholld tri
ghniomh na hamhrédnaiochta, agus i réimse na samh-
laiochta agus an chreidimh araon, a dheineadh an
bhean shaolta ar bhean an leasa san amhrin. Fagann
san gur meafar sacrach né naofa né deasghnithach
is ea samhail Bhean an Leasa, meafar nach maireann
sa bhfiliocht amhdin ach i gcosmeolaiocht dhuchais
na ngnithdhaoine chomh maith. Meafar is ea Bean
an Leasa a shineann amach as an gcleachtas cruth-
aitheach agus isteach i gcarsai an ghnathshaoil i sli
an-doimhin; mar a duirt Angela Bourke: Is é atd in
an-chuid den sisheanchas, dar leis an tuiscint seo,
bealach ag mnd le rudai a rd go hindireach, né go
meafarach, narbh théidir a rd go hoscailte: rudai nach
ligfi d6ibh a rd ar aon bhealach eile’ (1992: 85-86).
T4 cumhacht ar leith ag baint leis na teachtaireachtai
ceilte seo atd le fdil in insint bhéil na mban a chruth-
aionn nasc ldidir idir mhnd mar ghripa déd réir ©
Laoire 2016: 13). Mar an gcéanna atd dioscursai na
hamhrinajochta, dar ndéigh: deis ab ea an seoithin
chun firinni crua a nochtadh faoi cheilt.

Anuas ar chumas na gcleachtas tairseachuil seo
coincheapa a mhuscailt a d’thdisc bri as dashldin an
tsaoil do mhn4, d’théadfai a rd go raibh rdl ar leith ag
tairseachulacht na hamhrinaiochta maidir le cruthd
gniomhuil na suibiachta féin. Ba i an ghniomhul-
acht seo chomh maith a chruthaigh cad ba bhri agus
ba bhunts leis an mbean agus leis an mbaineann sa
tsochai thraidisiunta (Butler 1988: 519-520). Toisc
feidhm an smachta a bheith chomh lirnach sna si-
scéalta, diol suime is ea é gurb { an bhean i féin a labh-
rann linn sa tseoithin seo (Bourke 1995: 572-573).
Cleachtas cultdrtha is ea an seoithin a bhaineann go
sonrach le saol na mban, agus ditim go gcruthaionn
eispéireas tairseachdil na hamhrdnaiochta, ina samh-
laionn an t-amhrdnai i féin mar bhean an leasa go
sealadach, ‘communitas’ ldidir idir mhna sa tsochai
thraidisiinta, rud a bheadh ina fhél cosanta ‘i saol a
bhi faoi réimeas na bhfear’ (O Laoire 2016: 13).

Comhnascadh ldidir daonna né comhthuiscint
dhoimhin a eascraionn as ‘communitas’ na tairseach-

tlachta dar le Victor Turner (1969). Mar a d’ditigh sé
agus ¢ ag tracht ar ghripai daoine a loirgionn cothd
daonna an ‘communitas’ina saol féin: ‘What they seek
is a transformative experience that goes to the root
of each person’s being and finds in that root some-
thing profoundly communal and shared’ (Turner
1969: 138). I seoithini ar nés ‘A bhean ud thios ar
bhruach an tsruthdin’, glacann an bhean a deir an
t-amhran ionad bhean an leasa go sambhailteach agus
sileann a taithi féin ar an imealld agus ar dhdshldin an
mhdithreachais isteach i mbri an amhrain. Deineann
an t-amhrdnai ionannu leis an mbean san amhrin,
agus deineann si nascadh le pobal ban a thuigeann go
dluth agus go smior, mis faoi rin féin ¢, an bhri atd
le dioscursa an amhriin. N6, i dtéarmai Victor Turner,
aimsionn an t-amhrinai comhthuiscint dhoimhin sa
tseoithin a bhaineann go dlath le heispéireas coiteann
na mban laistigh dord na bhfear; mar a duirt Bess

Cronin: ‘She knew the woman would understand’

(Bailitchin Alan Lomax, T3283.0, Traic 7).
Seo mar a duirt Turner faoi fheiniméan an

‘communitas’ le linn na tairseachulachta:

Communitas breaks in through the interstices of
structure in liminality; at the edges of structure,

in marginality; and from beneath structure in
inferiority. It is almost everywhere held to be

sacred or ‘holy’, possibly because it transgresses

or dissolves the norms that govern structured and
institutionalized relationships and is accompanied by
experiences of unprecedented potency (1969: 128).

Aitim gur eascair ‘communitas’ ar leith idir mhnd
as cleachtas traidisiinta an tseoithin — ba é an
seoithin an ‘scoilt’ sa ghndthstruchtir laethdil a lig do
‘communitas’na mban teacht chun cinn.‘Communitas’
6n fochtar né ‘from beneath structure in inferiority’ ab
ea é seo, mar a chuir Turner thuas é. Ledigh an seoithin
na noirm a rialaigh struchtir séisialta an teaghlaigh
agus na sochai traidisiunta, ar feadh scaithimh ar aon
nés.

Dluthchuid den eispéireas tairseachuil seo ab ea
an teanga fhiortha féin a chruthaigh domhan coin-
cheaptil Bhean an Leasa, rud a lig do mhna cior-
adh a dhéanambh ar an eispéireas baineann tri mhedn
an mheafair agus na cosmeolaiochta araon. D’thig
gniomh na hamhrdnaiochta go bhféadfai bri litritil

na bhfocal a chur ar ceal, mar a dhéanfadh meafar
(Ni Annrachdin 1998: 35), agus domhan eile a shiul
ar feadh tamaill a d’thdisceadh bri as eispéireas na
beatha. Medn ab ea an amhranaiocht a d’thorbair céras
smaointeachais a chruthaigh leibhéil éagsila mheaf-
arachta a dhein taithi na mban, domhan fiortil bain-
eann, agus dioscursai rinda na mban a thi ar a chéile
go héifeachtach. Bhi tibhacht ar leithligh le gné an
cheoil, go mba dhlithchuid deispéireas smaointeoir-
eachta na hamhranaiochta i, a lig don amhrinai (né
don éisteoir) éald 6 ghnathrithimi an tsaoil ar feadh
scaithimh agus dul i ngleic leis an tocht agus leis an
mbri i sli an-doimhin. T4 tibhacht mhothichinach
na n-amhrén i gcomhthéacs pobail 1éirithe ag O Lao-
ire (2002: 208-212), a insionn duinn gur tuigeadh do
dhaoine fid amhdin ‘go raibh toise ar leith san amh-
ranafocht nach raibh breith ar bith ag an scéalaiocht
uirthi’ (2002: 206—207). Diol suntais is ea an tsli ina
dtéann an ceol, an rithimidlacht agus an mheadaracht
i bhfeidhm ar eispéireas an ama féin, rud a chruth-
aionn spds ar leith ‘ina dtig an aimsir chaite agus an
aimsir fhdistineach le chéile in aon aimsir ldithreach
shinte amhdin, a dhéanas iarracht an gndth-am a chur
droim ar ais ar feadh tamaill’ (O Laoire 2002: 207).
Aitim gur chumasaigh eispéireas an cheoil caidreamh
coimpléacsach mothuchédnach (Jaimovich ez a/. 2013:
20) le domhan meafarach an amhrdin: is amhlaidh a
bhi an ceol agus an meafar ag cothd a chéile, agus
go mba dhlithchuid de bhri an amhrdin an nasc sin
eatarthu.

Sambhlaitear dom, d4 réir sin, go raibh ionad ldrnach
ag an teanga thiortha in ‘A bhean ad thios ar bhruach
an tsruthdin’i gcruthd na hidirthréimhse tdbhachtai
seo i saol na mban. Aistear tairseachuil go dti domhan
tiordil de chuid na mban ab ea an seoithin a ligfeadh
déibh gabhailt trid an bhfulaingt, agus teacht aniar
aris agus s6lds fachta acu 6 ‘communitas’ na mban
samhailteach agus daonna araon. Mar a déarfadh
Boyce-Tillman (2009: 185-186, 191-197), is amh-
laidh a chruthaigh an tairseachulacht seo faoiseamh
agus athbheochan tuisceana don amhrdnai agus
dhaingneofai an teacht aniar a bhi inti dé réir. Frith-
bheartaiocht chidin de chuid na mban ab ea domhan
fioruil rinda an tseoithin.

Concluid: Meafaracha agus
Deirfioracha

Alt ceannrédaioch i Léann Inscne agus Feimineach
na Gaeilge ab ea ‘Ait liom bean a bheith ina file’ a
d’thoilsigh Madire Ni Annrachdin i Léachtai Cholm
Cille in 1981 (Nic Dhiarmada 1992: 164; Nic Eoin
1998: xiv). Is mé ceist spreaguil a chuireann an t-adar
ar lucht léinn san alt sin, ach is ar cheann diobh go
héirithe a bhaineann go sonrach le ceist an tseoithin
ar mhaith liom filleadh uirthi anseo:

An ambhlaidh nir mhian leis na mna, né ndr éirigh
leo, n6 nir ceadaiodh déibh dul i mbun an sért
cumaddireachta a nglactai leis mar ardlitriocht de
réir caighdedn an ghripa ceannais agus ina dhiaidh
sin, an bhfuil traidisiun eile litriochta murar liteartha
téin, a bhfuil cailiochtai agus slatanna tomhais dd
chuid féin aige ar ar thdgadar a rian go soiléir? (Ni
Annrachdin 1981: 147; an bhéim sa bhuntéacs)

Creidim go dtugann traidisitn béil na Gaeilge léargas
ar leith ddinn ar shaothair chruthaitheacha na mban
Gaelach, agus go 1éirionn ‘A bhean ud thios ar bhruach
an tsruthdin’, agus seoithini eile mar é, stair smaoin-
teoireachta a chleacht na mna a bhain go speisialta
lena dtaithi saoil féin, né ‘traidisiin eile liteartha
murar liteartha féin €’i bhfocail Ni Annrachdin thuas.
Traidisitin smaointeoireachta ab ea é seo lenar bhain
idir cheol agus choincheapa fileata, chomh maith
le comhthéacs saibhir idirphearsanta an taibhithe.
(Diol suime is ea argéinti Nic an Airchinnigh agus
Ui Laoire (2014: 167-173) gur bhain scila méduil ar
leith le foinn cheoil dirithe a bhi nasctha go dluth le
hobair agus le rél na mban sa tsochai thraidisitnta,
rud a thabharfadh le fios gurbh ann do chleachtais
cheoil ar leith a bhain leis na mnd go speisialta agus
a bhi coitianta ina measc). Mar atd léirithe ag Angela
Bourke cheana féin, gréasin sofaisticigil machnaimh
ab ea na dioscursai ar an slua si, ar thuadach ban
agus leanai, agus ar iarlaisi sa tsochai thraidisiinta
(1992: 81-90; 1995: 568-573). Is 1éir gur traidisiin
machnaimh € seo a bhi bunoscionn le luachanna na
‘réasinajochta’ a thdinig chun cinn 6 ré na heagnai-
ochta i leith atd chomh lirnach sin i dtaibhléirid na
cumhachta sa tsochai ¢ shin. “Traidisitn ceilte’, mar a
duirt Ni Annrachiin (1981: 149), a chleacht na mn4.

Traidisiin smaointeoireachta de shaghas é seo a bhi
coimpléacsach agus a raibh an-saibhreas coincheapuil
ag baint leis. Meafaracht agus cosmeolaiocht agus fir-
inne a fhitear ar a chéile i ndioscursai an tseoithin, sa
tsli is gurbh fthoinse athnuachana, foinse machnaimbh,
agus foinse ‘communitas’ agus dlathphdirtiochta ¢é a
d’thg teacht aniar sna mnd in am an ghdtair. Bhi bri
agus cumhacht i dteangain thiortha an tseoithin, gur
chuid speisialta d'oidhreacht chruthaitheach agus int-
leachtdil na mban i. Dairt Nietzsche trath gurb ¢é atd
sa bhfirinne ni ‘a mobile army of metaphors’ (1954:
46), agus sa chds seo bhi meafar sacrach Bhean an
Leasa mar arm ag mnd ar an imeall, agus mar chosaint
ar imreas cumhachta na sochai patrarcai.

Ceist {ogair dbharach eile a chuir Ni Annrachdin ar
scoldiri na Gaeilge nd ‘Ca bhfuil deirfiaracha Mhaire
Bhui?’ (1981: 155). Aitim go n-aimseofar na deirfiir-
acha sin mar ddair gan ainm i dtraidisitin na hamhran-
aiochta agus na filiochta, agus aimseofar iad i measc
na milte banamhrédnaithe stairitla a chnuasaigh agus
a chleacht amhrdin 6 bhéal ina ngnathshaol laethuil.
Guthanna na ndeirfitracha sin ata le fiil sa tseoithin
6 cheantar Mhuscrai a pléadh san alt seo. B’théidir gur
amhrédnaiocht seochas litriocht ba ghndthach leo, ach
bhi an ealain a chleachtadar chomh sofaisticidil, mds
éagsuil féin i, le haon saothar liteartha.

Triona Ni Shiochdin

